
�上一齣

第十二齣　倩紅問病

下一齣�

〔老上〕早間長老使人來說。張生病重。我着長老使人請個太醫去看了。一壁道與紅娘

看去者。再問太醫下甚麽藥。證候如何。便來囘話。〔下貼上〕老夫人說張生病重。卻

怎知昨夜喫我那一場氣。越重了。小姐呵。你送了人也。〔下旦上〕我寫一簡。則說是

藥方。着紅娘將去與他。證候自可。〔喚貼介貼上〕姐姐喚紅娘怎麽。〔旦〕聞張生病

重。我有一個好藥方兒。與我將去咱。〔貼〕又來了。娘呵。休送了人的性命。〔旦〕

好姐姐。救人一命。將去咱。〔貼〕不是你。一世也救他不得。如今老夫人使我去哩。

我就與你將去走一遭。〔下旦〕紅娘去了。我繡房裏等他囘話。〔下生上〕自從昨夜花

園中喫了這一場氣。正投着舊證候。眼見得休了也。老夫人說。着長老喚太醫來看我。

我這證候。非是太醫所治的。則除是那小姐美甘甘香噴噴涼滲滲嬌滴滴一點唾津兒嚥下

去。這病便可。〔法本同太醫診脈下藥介本〕用了藥了。我囘夫人話去。少刻再來相望。

〔下貼上〕俺小姐送得人如此。又着我去動問。送藥方兒去。越着他病沈了也。我索走

一遭。異鄕易得離愁病。妙藥難醫腸斷人。

【鬭鵪鶉】則爲你彩筆題詩。囘文織錦。送得人臥枕着牀。忘餐廢寢。折倒得鬢似愁潘。

腰如病沈。恨已深。病已沈。昨夜個熱臉兒對面搶白。今日個冷句兒將人廝侵。

昨夜這般搶白他。

【紫花兒序】把似你休倚着櫳門兒待月。依着韻脚兒聯詩。側着耳朵兒聽琴。見了他。

撇假偌多話。張生。我與你兄妹之禮。甚麽勾當。怒時節把一個書生來迭噷。歡時節。

紅娘。好姐姐。去望他一遭。將一個侍妾來逼臨。難禁。好敎我似線脚兒般殷勤不離了

針。從今後敎他一任。這也是俺老夫人的不是。將人的義海恩山。都做了遠水遙岑。

〔見生介〕哥哥病體若何。〔生〕害殺小生也。我若是死呵。小娘子。閻王殿前。少不

得你做個干連人。〔貼歎介〕普天下害相思的。不似你這傻角。

【天淨沙】心不存學海文林。夢不離柳影花陰。則去那竊玉偸香上用心。又不曾得甚。

自從海棠開想到如今。

因甚的便病得這般了。〔生〕都因你行說的謊。囘到書房一氣一個死。小生救了人。返

被害了。自古云。癡心女子負心漢。今日反其事了。

【調笑令】〔生〕我這裏自審。這病爲邪淫。尸骨嵓嵓鬼病侵。更做道秀才每從來恁。

似這般干相思的好撒呑。功名上早則不遂心。婚姻上更返吟復吟。

〔貼〕老夫人着我來看哥哥。要甚麽湯藥。小姐再三伸意。有一藥方送來與先生。〔生

作慌介〕在那裏。〔貼〕用着幾般兒生藥。各有制度。我說與聽咱。

【小桃紅】桂花搖影夜深沈。酸醋當歸浸。〔生〕桂花性温。當歸活血。怎生制度。〔

貼〕面靠着湖山背陰裏窨。這方兒最難尋。一服兩服令人恁。〔生〕忌甚麽物。〔貼〕

忌的是知母未寢。怕的是紅娘撒心。喫了呵。穩倩取使君子一星兒參。

這藥方兒小姐親筆寫的。〔生看藥方大笑介云〕早知姐姐書來。只合遠接。〔貼〕又怎

麽。卻早兩遭兒也。〔生〕不知這首詩意。小姐待和小生里也波哩。〔貼〕不要又差了

一些兒也。

【鬼三台】足下其實咻。佯妝㖔。笑你個風魔的翰林。無處問佳音。向簡帖兒上計稟。

得了個紙條兒恁般綿裏針。若見玉天仙怎生軟廝禁。俺那小姐忘恩。赤緊的僂人負心。

書上如何說。你讀與我聽咱。〔生讀介〕休將閒事苦縈懷。取次摧殘天賦才。不意當時

完妾行。豈防今日作君災。仰酬厚德難從禮。謹奉新詩可當媒。寄與高唐休詠賦。明宵

端的雨雲來。此詩非前日之比。小姐必來。〔貼〕他來呵。看你怎生發付。

【秃廝兒】身臥着一條布衾。頭枕着三尺瑤琴。他來時怎生和你一處寢。凍得來戰戰兢

兢說甚知音。

【聖藥王】果若你有心。他有心。昨日鞦韆院宇夜深沈。花有陰。月有陰。春宵一刻抵

千金。何須詩對會家吟。

〔生〕小生有花銀一錠。有鋪蓋賃與小生一副。

【東原樂】〔貼〕俺那鴛鴦枕。翡翠衾。便遂殺人心。如何肯賃。至如你不脫解和衣兒

更怕甚。不强如手執定指尖兒恁。倘或成親到大來福廕。

〔生〕小生爲小姐如此瘦顏。莫不小姐爲小生也減些丰韻麽。

【綿搭絮】〔貼〕他眉黛遠山鋪翠。眼橫秋水無塵。體若凝酥。腰如嫩柳。俊的是龐兒

俏的是心。體態溫柔性格兒沈。雖不會法灸神針。猶勝似救苦難觀世音。

〔生〕今夜成就了呵。小子不敢有忘。

【么】〔貼〕口兒裏慢沈吟。夢兒裏苦追尋。往事已沈。只言目今。今夜相逢管敎你恁。

我不圖你白璧黃金。則要你滿頭花拖地錦。

〔生〕只怕夫人拘繫。不能勾出來。〔貼〕則怕姐姐不肯。果有意呵。

【收尾】雖然是老夫人曉夜將門禁。好共歹須敎你稱心。〔生〕休似昨夜。〔貼〕你掙

揣咱。來時節肯不肯怎由他。見時節親不親盡在您。

【絡絲娘煞尾】因今宵傳言送語。看明日攜雲握雨。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

